
 ushbu maqolada Yangi O‘zbekiston iqtisodiyotini barqaror 

rivojlanishi xizmat ko‘rsatish sohasinining rivojlanishi uchun 

muhim ahamiyatga ega. Xizmatlar sohasining rivojlanishi 

tashkiliy jihatdan samarali va bozorga nisbatan egiluvchan bo‘lsa, 

xizmat ko‘rsatish sifati va samaradorligi shuncha yuqori bo‘ladi. 

Xizmat ko‘rsatish sohasida mehnat faoliyatini tashkil etishni 

to‘g‘ri yo‘lga qo‘yish milliy iqtisodiyot miqyosida bir qator 

ijtimoiy va iqtisodiy muammolarni bartaraf etishga sabab bo‘ladi.  

Xizmat ko‘rsatish sohasida ishlab chiqarish va xizmat ko‘rsatish jarayoni tarkibiy qismlarining 

murakkabligi va xilma xilligi, ularning bajarilish tadbirlarini mustaqil tanlash, hisoblash, 

loyihalashtirish va muvofiqlashtirish imkoniyatlari mehnatning mazmuniga muhim o‘zgarishlar kiritadi.  

Xizmat ko‘rsatish korxonalarida xodimlar mehnat faoliyatining eng samarali bo‘lishini ta’minlash 

maqsadida xizmat ko‘rsatish jarayonlarini o‘rganish, takomillashtirish va har tomonlama asoslangan 

xizmat ko‘rsatish me’yorlarini ishlab chiqish va ish vaqtidan samarali foydalanish asosida mehnat 

samarasini oshorish imkoniyatini aniqlash zarur. Mehnat samaradorligini oshirishga salbiy ta’sir 

ko‘rsatuvchi omillar rivojlangan bozor munosabatlari sharoitida ham mavjud bo‘ladi. Xizmat ko‘rsatish 

korxonalari xarajatlarini kamaytirish, ishlab chaqarish va xizmat ko‘rsatish hajmini ko‘paytirish bilan 

bog‘liq emas, balki o‘zlari ishlab chiqarayotgan mahsulotlar yoki ko‘rsatayotgan xizmatlar 

kamchiligidan, tanqisligidan foydalanib, ularning baholarini oshirish evaziga rejalashtirilgan miqdorda 

daromad olishga erishmoqdalar. Bunday hol, o‘z navbatida nafaqat boshqarib bo‘lmaydigan inflyasiya 

jarayonining yanada rivojlanishini kuchaytiradi, balki har tomonlama ilmiy asoslangan xizmat 

ko‘rsatish normalarini keng joriy etib, xizmat ko‘rsatish jarayonini tashkil qilish va boshqarish 

xarajatlarini qisqartirishga umuman imkon bermaydi.  

Hozirgi sharoitda ishchilar faoliyatining mehnatdagi buyumlashgan elementlari bilan o‘zaro aloqasini 

o‘rnatibgina qolmay, o‘zaro hamkorlikdagi faoliyat qatnashchilari bo‘lgan «inson-texnika» o‘rtasida 

mehnat munosabatlarini shakllantirish, jonli mehnat samaradorligini oshirish kabi muammolarni echish 

zarur bo‘lmoqda.  

Bugungi kunda respublikamizda xizmat ko‘rsatish sohasida shakllangan tashkiliy-iqtisodiy mexanizm 

xizmatlar bozorida ularning faoliyatini to‘laqonli nazorat qilish va boshqarishni tashkil eta olish 

imkoniyatiga ega emas. SHuning uchun ham xizmat ko‘rsatish sohasi tashkiliy tarkibini 

optimallashtirish muhim ahamiyatga ega. Bozor munosabatlari rivojlanishi sharoitida xizmat ko‘rsatish 

sohalarining tarkibiy tuzilmasi – bu murakkab tashkiliy-iqtisodiy tuzilma bo‘lib, uning asosiy 

elementlari sifatida tarmoqning moddiy-texnika ta’minoti, kreditlash, sug‘urta, marketing va huquqiy 

xizmat kabilar kiradi. 

Xorijiy mamlakatlar xizmat ko‘rsatish sohasining tashkiliy tuzilishi xizmatlar bozori tashkiliy 

tuzilmasining tadqiqoti orqali respublikamizda xizmatlar bozorining tashkiliy tuzilmasini quyidagicha 

tasniflashimiz mumkin: 

 amal qilish mexanizmlari bo‘yicha (vositachilik moliyaviy, axborot-texnologik, huquqiy, 

marketing); 

 mulk shakli bo‘yicha (xususiy, kooperativ(jamoa), davlat, ijtimoiy, xorijiy); 

 ko‘rsatiladigan xizmatlar ko‘lami bo‘yicha (xalqaro, milliy, hududlararo, hududiy, mahalliy); 

 ko‘rsatiladigan xizmatlar turlari va yo‘nalishlari bo‘yicha: ishbilarmonlik xizmatlari (moliyaviy, 

sug‘urta, kredit xizmatlari), taqsimot xizmatlari (savdo, umumiy ovqatlanish), ijtimoiy xizmatlar 

(ta’lim, sog‘liqni saqlash, jismoniy madaniyat, huquqiy xizmatlar). 

Ko‘pchilik xorijiy iqtisodchi olimlar xizmat ko‘rsatish sohasining tarkibiy tuzilishini uning tarmoq 

belgilari va rivojlanish nuqtai nazaridan tasniflashni taklif etishadilar. Bizning fikrimizcha, ushbu 

sohani tashkiliy-iqtisodiy nuqtai nazardan tasniflash maqsadga muvofiqdir. 

Bunday holda quyidagilarni alohida ajratib ko‘rsatish zarur:  

 axborot-tijorat infratuzilmasi (marketing markazlari, reklama agentliklari, axborotlarni to‘plash va 

qayta ishlash markazlari, va h.z.); 

 iqtisodiy-huquqiy infratuzilma (sudlar, huquqiy maslahat markazlari, advokatlik va notarial idoralar 

va h.z ); 

 moliyaviy-kredit infratuzilma (tijorat banklari, kredit, sug‘urta va kafolat tashkilotlari);  

 savdo, vositachilik infratuzilmasi (yarmarkalar, birja, savdo uylari tijorat markazlari va h.z). 

Xizmat ko‘rsatish sohasi samaradorligini ta’minlashda yuqorida ta’kidlangan tasniflar muhim 

ahamiyatni kasb etadi. Ammo, mamlakatimiz iqtisodiy siyosatida xizmatlar salmog‘ini oshirishga 

qaratilgan islohotlar ushbu xizmat sohalarini yanada rivojlantirishni talab etadi. Masalan, xizmatlar 

turlari sifatida savdo uylari, tashkilotlari, yarmarkalar, oziq-ovqat va nooziq ovqat mahsulotlarini 

realizatsiyasiga hamda ularni ishlab chiqaruvchilarini samarali faoliyatiga ijobiy ta’sir ko‘rsatadi.  

Xizmat ko‘rsatish korxonalari faoliyati samaradorligini oshirishning tashkiliy mexanizmlaridan biri – 

bu soha uchun xizmat qiladigan axborotlar tizimidir. Mazkur tizim o‘z ichiga, fikrimcha, quyidagilarni 

qamrab oladi: reklama agentliklari, marketing xizmati markazlari, doimiy yoki ko‘chib yuruvchi 

ko‘rgazmalar, axborot vositalari va elektron aloqa tizi mlari va boshqalar. Bizning fikrimizcha, xizmat 

ko‘rsatish sohasida axborot ta’minotini yanada rivojlantirish aholini xizmatlarga bo‘lgan to‘lov 

qobiliyatini istiqbollashtirishni asoslash, ushbu sohani o‘sish dinamikasini baholash, ko‘rsatiladigan 

xizmatlar sifati va samaradorligini yaxshilashga imkoniyat yaratadi. Buning uchun viloyat miqyosida 

xizmatlarga bo‘lgan talabni o‘rganish bo‘yicha maxsus xizmatni, marketing markazlarini tashkil etish 

kerak. Ushbu tashkiliy tuzilma quyidagi faoliyat yo‘nalishlarini o‘z ichiga oladi: 

 yangi xizmat turlariga bo‘lgan talab va taklifni o‘rganish bo‘yicha ilmiy- amaliy qo‘llanmalarni 

ishlab chiqish; 

 xizmatlarga ehtiyoj sezayotgan sub’ektlar uchun viloyat miqyosida xizmatlar konyukturasi uchun 

hisobotlar, bukletlar, ma’ruzalar tayyorlash; 

 ko‘rsatiladigan xizmat sifatini aniqlash uchun so‘rovnomalar, sotsiologik tadqiqotlar o‘tkazish; 

 xizmatlar sohasidagi muammolarni echish bo‘yiga ijtimoiy tadbirlarda, yarmarkalarda, 

ko‘rgazmalarda ishtirok etish. 

Xizmat ko‘rsatish korxonalari axborot ta’minotini ta’minlovchi muhim tashkiliy bo‘g‘in bu reklama 

faoliyatidir. Uning ushbu soha uchun ahamiyati xizmatlar haqidagi ma’lumotlarni turli xil shakllarda 

omma orasida tarqatishdan iborat, shu bilan bir qatorda reklama nafaqat axborot manbai, balki u 

xizmatlarga yangi extiyojlar va aholini to‘lov qobiliyatini rag‘batlantiruvchi muhim tashkiliy 

mexanizmdir.  

Hozirgi kunda xizmat ko‘rsatuvchi korxonalar o‘z reklama xizmatlarini tashkil etish imkoniyatiga ega 

emaslar, chunki ularning bu maqsad uchun na moliyaviy, na moddiy imkoniyatlari mavjud. Shuning 

uchun, bizning fakrimizcha, viloyat miqyosida xizmat turlarini targ‘ibot qiluvchi xizmat ko‘rsatish 

korxonalari va ist’emolchilar o‘rtasida shartnomalar tuzuvchi, maxsus buyurtmalar bilan ishlovchi 

maxsus reklama agentliklarini tuzish zarur. 

Xizmatlar bozori muqobil tarzda rivojlanib borayotgan tarkibiy elementlardan yana biri – bu ularning 

yarmarka va ko‘rgazmalaridir. Hozirgi vaqtda ulgurji yarmarka va ko‘rgazmalarning vazifalari tubdan 

o‘zgarib bormoqda. Bu o‘zgarishlar xizmatlar faoliyati samaradorligini real tarzda oshirishga 

yo‘naltirilgandir. 

Xizmat ko‘rsatish bo‘yicha axborotlarni to‘plash, qayta ishlash va ularni etkazib berishni 

takomillashtirishdan keladigan samara transaksion xarajatlarni kamaytirishda, xizmatlar ko‘rsatish 

samaradorligini oshirishda, moddiy-texnik ta’minotni yaxshilashda, moliyaviy resurslar aylanishini 

jadallashtirishda namoyon bo‘ladi. Shuning uchun, hozirgi vaqtda xizmat ko‘rsatish sohasi tarmoqlari 

haqida axborot resurslari bo‘yicha ma’lumotlar bankini yaratish, ularning bazaviy to‘plamini tashkil 

etish muhim ahamiyatga ega bo‘lib, sohaning rivojlanishini istiqbollashtirish yo‘nalishlarini tadqiq 

etishda manba bo‘lib hisoblanadi. Buning uchun hududiy darajada xizmat ko‘rsatish sohasi korxonalari 

faoliyatini muvofiqlashtiruvchi muxsus tashkiliy tuzilmani shakllantirish kerak. Mazkur tashkiliy 

tuzilma tarkibidagi xizmat ko‘rsatish sohasining alohida tarmoqlari va yo‘nalishlari bo‘yicha 

muvofiqlashtiruvchi ixtisoslashgan bo‘limlar tashkil etish lozim. Masalan, ishbilarmonlik xizmatlari 

bo‘yicha (moliya, kredit, sug‘urta), taqsimot xizmatlari bo‘yicha (savdo, umumiy ovqatlanish), ijtimoiy 

xizmatlar bo‘yicha (sog‘liqni saqlash, jismoniy tarbiya va madaniyat, huquqiy maslahat ta’limi), 

maishiy xizmatlar, (axborot-kommunikatsion va hokazo). Mazkur ixtisoslashgan bo‘limlar funksional 

tuzilmalar sifatida xizmatlar bozorida xizmat ko‘rsatishning muayyan soha va tarmoqlarida bozor 

konyukturasi o‘zgarishlariga qarab, samarali dasturni ishlab chiqish yuzasidan zaruriy axborotlar bilan 

ta’minlanishining tashkiliy asosi bo‘lib hisoblanadi. Shuningdek, funksional tizimlar faoliyatlarining 

belgilangan masalalar bo‘yicha maqsadidan kelib chiqqan holda, xizmat ko‘rsatish sohalari va 

tarmoqlarini rivojlantirishning istiqbolli rejalari ishlab chiqilishi mumkin. Ya’ni shuni e’tirof etish 

lozimki, viloyat (hudud) miqyosida xizmat ko‘rsatish korxonalari haqida zaruriy axborot resurslarining 

qanchalik ko‘p bo‘lishi, ular faoliyatini tashkil etish, boshqarish, muvofiqlashtirish shunchalik samarali 

bo‘ladi.  

Mazkur maqsadni amalga oshirish uchun keyingi yillarda bir qator qonunlar va me’yoriy hujjatlar va 

davlat dasturlari qabul qilingan. Ushbu qonun va me’yoriy hujjatlar xizmatlar bo‘yicha axborot 

resurslari va ularning ma’lumotlari bankini respublikamizda va viloyatlarda tashkil etish va yanada 

kengaytirish xizmat ko‘rsatish sohasida faoliyat yurituvchi xo‘jalik sub’ektlari faoliyatini tartibga 

solishga xizmat qiladi.  

Mening fikrimcha, hududiy darajada xizmat ko‘rsatish sohasini rivojlantirish davlat dasturini amalga 

oshirish bo‘yicha axborot ta’minotini shakllantirish zarur. Bunga ko‘ra, viloyatda faoliyat yurituvchi 

xizmat ko‘rsatish sub’yektlari uchun quyidagi tadbirlarni amalga oshirishda ma’lumotlar banki muhim 

rol o‘ynaydi: 

 viloyat aholisiga, korxonalarga, tadbirkorlarga ma’lumotlar banki orqali ularning xizmatlar haqida 

to‘liq ma’lumotlar olish imkonini beradi; 

 viloyat miqyosida axborot punktlarini ochish, joylashtirish yo‘li bilan jami aholi uchun 

axborotlardan foydalanishga imkoniyat yaratadi.  

Hozirgi vaqtda tijorat-axborot infratuzilmasining muhim elementlari sifatida «Biznes klub»larni e’tirof 

etish mumkin. «Biznes-klub»lar tadbirkorlarni birlashtirish orqali ularni o‘zaro aloqalarini 

mustahkamlashga olib keladiki, natijada xizmatlar bo‘yicha axborotlarni keng tarqatilishiga sabab 

bo‘ladi. Bunday holat xizmat ko‘rsatish korxonalarining samaradorligini oshirishning yana bir tashkiliy 

mexanizmi sifatida alohida ahamiyat kasb etadi.  

Har qanday korxona faoliyatini tashkil etishning negizi bo‘lib, mehnatni to‘g‘ri taqsimlash hisoblanadi.  

Ishlab chiqarish yoki xizmat ko‘rsatish jarayonida xodim holatining o‘zgarib borishiga ta’sir etuvchi 

omillar, biror jarayon ta’sirida yangilanadigan yoki o‘zgaradigan sabab va holatlarga bog‘liq bo‘ladi. 

Ishlab chiqarish yoki xizmat ko‘rsatishning ilmiy-texnik va texnologik taraqqiyoti mehnat jarayonlarida 

xodim holatini o‘zgartirishning daliliy ta’sir qiluvchi sababidir. Texnika-texnologiyaga bog‘liq tarzda 

mehnat va xizmat ko‘rsatish jarayonlarini tashkil etish ham uzluksiz o‘zgarib boradi. Masalan, xizmat 

ko‘rsatishdagi texnologik jarayon (qisqarishi) mehnat unumdorligi o‘zgarishiga (oshishiga) olib keladi. 

Bu holat xodim mehnatidan intensiv foydalanishni oshiradi va mehnat talabchanligini pasaytiradi. 

Shuningdek mehnat jarayonidagi tashkiliy-texnikaviy omillarning ta’siri mehnat me’yorlarini 

takomillashtirishni zarurat etadi.  

Bozor munosabatlari rivojlanishi sharoitida xizmat ko‘rsatish xodimlari faoliyatini tashkiliy jihatdan 

ta’minlashning asosiy maqsadi samaradorlikka erishish bilan bog‘liq ijtimoiy va iqtisodiy maqsadlarga: 

raqobatbardosh tovar va xizmatlar ishlab chiqarish va realizatsiyasini amalga oshirish, ish kuchini 

tiklash uchun korxonalarning mavjud imkoniyatlari va natijalariga faol ravishda ta’sir etishdan iborat. 

Buning ma’nosi shuki, xodimlar faoliyatini tashkiliy jihatdan ta’minlash bir tomondan, olinadigan 

foydani ko‘paytirishga ko‘maklashishi, ikkinchi tomondan esa mehnatga qobiliyatli jamoa yarata olish 

imkonini beradi.  

Xizmat ko‘rsatish korxonalarida xodimlar faoliyatini tashkiliy jihatdan ta’minlash ularni samarali 

boshqarish borasida birinchi darajali vazifa bo‘lib qolmoqda. Shuningdek xizmat ko‘rsatish jarayonida 

yuqori sifatga erishish va mehnat unumdorligini oshirish usullarini yaxshi o‘zlashtirgan rahbar va 

mutaxasis kadrlarga talab ortib bormoqda. Korxona xodimlarining umumiy mehnat natijalari har bir 

xodimning shaxsiy mehnat natijalariga bog‘liqdir. SHu sababli ularning birgalikda faoliyat olib 

borishlari uchun muayyan tartibni saqlab borish, ishning boshlanishi va tugallanishi, tanaffuslarga rioya 

etish lozim. SHuningdek mehnat intizomini saqlab borishning aniq mexanizmi ham zarur.  

Hozirgi vaqtda xizmatlar bozorida axborotlar roli jiddiy ravishda o‘smoqda. Xizmatlar ko‘rsatish 

samaradorligini oshirish uchun axborotlarga yuqori ehtiyoj va axborot jarayonlarining shiddatli 

rivojlanishi korxonalarda uning tashkiliy bo‘limlarini yaratishni birinchi o‘ringa olib chiqadi. 

Haqiqatdan ham bunday axborot tizimlari xizmatlariga talab hududiy xizmatlar bozorini qamrab olish 

doirasigacha kengayib boradi.  

Mening fikrimcha, korxonalarda axborotlashtirish bo‘limlari quyidagi tarkibiy qismlarni o‘z ichiga 

olishi zarur: 

 xizmatlar bozorida xizmatlarga bo‘lgan talab va taklif haqida boshlang‘ich ma’lumotlarni to‘plash; 

 ma’lumotlarni qayta ishlash dasturini ishlab chiqish; 

 mavjud yig‘ilgan va to‘plangan axborotlar asosida mu’lumotlar bazasini yaratish.  

Umuman olganda bugungi innovatsion o‘zgarishlarni inobatga olgan holda xizmat ko‘rsatish 

korxonalari faoliyati samaradorligini oshirishning tashkiliy mexanizmlarini takomillashtirish orqali 

soha korxonalarining rivojlanishiga erishish mumkin. 

